
GĦASFUR TAĊ-ĊOMB

3 Att, 1 Xena, p.132 (f) 

PETRA
GĦAX KIENU MDORRIJIN JAĦBU.

Tifel imma. U issa taf. Ħaġa żgħira – ta’ darba. Ta’ tifel. Imma ma ridux 
jgħidulek. Ħasbu li raw sinjal mis-sema forsi – jew minn xi mkien 
ieħor. Min jaf! Imma riedu jaħbulek, qed tifhem, Samwel? Għax kienu 
mdorrijin jaħbu. Għax jibżgħu mill-verità. Imma kont biss tifel! Il-
kruha tagħhom dejjem beżgħu juruha u għalhekk jibżgħu juru kollox. 
Għal ftit kruha tagħna lkoll, ftit kruha meskina, nibżgħu nuru min 
aħna. U ħadd ma juri – u ħadd ma jaf lill-ieħor. U s-sabiħ jibqa’ mistur 
ukoll. Tibqa’ biss il-kruha li kulħadd għandu – u li jaħseb li ħaddieħor 
jista’ jkollu. U kulma nafu tibqa’ biss il-kruha. U l-biża’. Imma issa taf – 
u taf il-ftit kruha tiegħek ukoll. Parti ċkejkna minnek ukoll. (115) 

